
Preesul hac sensit Venetfim paternis
Prosequi curis propiore corde
Armenos usquam e grege sacro

Non alienos.

Hexc opacis e Libani remotis

Montibus vidit Patriarcha Noster,

Gratiis summo ante Deo salutis
Vota jugavit.

Nam dies seclo redeunte festus

Eximit nobis resecatque curas,

Subsilit dum auctw trepidatque genti
Mascula proles.

Non enim hic vite species jocosa

Spem brevi nostram spatio coéreet,

Centies verum imperitata turget
Ipsa juventus.

Hocque postquam heu! fata nimis cruenta

Non semel genti injuriosa nostra

Clade temptarunt patrie ruinam
Funditus atram!

Oh! Dies non occidat ista nobis

Qua necem heic vitm maciem saluti

Vertit, ac imo erigit e gradu spem,
Faustague promit!

Semen intactum cereris coroni

Deficit, tritum recreatur atque

Crescit occulto segetum secundis
Fertile spicis.

Rebus angustis animosior sic
Nostra stirps Patrum fide, spe futuri
Flexa non quassa hic Jjuvenescit

Non moritura.

Ergo qui longe variis ab oris

Armenam gentem huc geritis novandam

Hanc diem toti Armenim auspicalem
Carpite mecum;

Plena mecum pocula tollite atque

Vota cunecti promite, avete mecum:

Firmior constet domus ista nostras
Posteritati!

